
DOCUMENTO DE
ADAPTACION
ESPECIFICO DE MEDIDAS
DE SEGURIDADE

ADDENDA

PROTOCOLO DE PREVENCION DA TRANSMISION DA
COVID-19 NO ALUMNADO CON NECESIDADES
EDUCATIVAS ESPECIAIS PARA O AMBITO EDUCATIVO

Aprobado polo Comité Educativo de Persoas Expertas para afrontar a emerxencia sanitaria derivada da
pandemia o 30/10/2020

% Xacobeo 2021 e __gslicis



A8 XUNTA DE GALICIA A28 XUNTA DE GALICIA

(] . (] .
H) ¢ CONSELLERIA DE CULTURA, ¥ ¢4 CONSELLERIA DE SANIDADE
EDUCACION E UNIVERSIDADE

Segundo se establece no “Protocolo de Prevencion da Transmision da Covid-19 no

Alumnado con Necesidades Educativas Especiais para o Ambito Educativo”:

9. Aconséllase que ao inicio do curso o alumnado con necesidades educativas especiais dispona dun
documento de adaptacion especifico de medidas de seguridade. Este documento sera elaborado polo
Departamento de Orientacion do centro educativo en colaboracion co pediatra de referencia do/a
alumno/a. Este documento formara parte do Plan de Atencion Individualizado previsto no Protocolo de
atencion en Urxencias Sanitarias e Atencion Educativa ao Alumnado con Enfermidade Crobnica, para o
que se publicara unha “Addenda orientativa”, na que constaran cando menos: a tolerancia/pertinencia ou
non do uso de mascara, os sintomas particulares que poden corresponder ao/a alumno/a en funcion da
sua condicion ou patoloxias previas con especial indicacion dos sinais de alerta que correspondan no
caso de que o/a alumno/a non poida comunicar ou discernir con claridade os sintomas previstos no

cuestionario de autoavaliacion Covid-19.

Dito Plan de Atencion Individualizado contén xa, como pode verse no Anexo |

(https://www.edu.xunta.gal/portal/sites/web/files/content type/learningobject/2019/04/16/

cfc0729ec26f7656¢c22232f0be2d2a5d.pdf ), elementos basicos tales como:

- Datos identificadores
- Autorizacion relativa a proteccion de datos

Non obstante o previsto neste punto 9 do “Protocolo de Prevencion da Transmision da
Covid-19 no Alumnado con Necesidades Educativas Especiais para o Ambito
Educativo” non debe entenderse circunscrito ao ambito estrito das NEE sendén que a
sua aplicacidon subsidiaria € procedente en todos aqueles casos de atencién a
diversidade (no sentido declarado no Decreto 229/2011, do 7 de decembro, polo que
se regula a atencién a diversidade do alumnado dos centros docentes da Comunidade
Autonoma de Galicia nos que se imparten as ensinanzas establecidas na Lei organica
2/2006, do 3 de maio, de educacidon) nos que sexa precisa unha adaptacién das
medidas de seguridade previstas con caracter xeral no Protocolo de adaptacion ao
contexto da Covid-19 e no Plan de Continxencia do centro. Este documento de

adaptacion podera elaborarase tamén nos seguintes casos:

* Necesidades Educativas Especiais

* Necesidades Especificas de Apoio Educativo

* Qutras situacions de atencion a diversidade derivadas de situacidéns persoais,
sociais ou circunstanciais, calquera que sexa a sua orixe ou duracion, derive ou
non dunha enfermidade ou condicién crénica, sempre que non sexa unha

situacion puntual e limitada

Este documento debe entenderse sempre como revisable para adaptalo as situacions
cambiantes asi como a calquera modificacion na normativa ou nos protocolos xerais
asi como a situaciéon epidemioldxica local. Podera ser, por tanto, revisado a instancia

de calquera das partes asinantes.
Para dar resposta a estas necesidades debera terse en conta que:

- Se o/a alumno/a conta xa cun Plan de Atencidn Individualizado por presentar unha
enfermidade ou condicidon cronica, este debe ser ampliado cos documentos que se

precisen dentro dos propostos como modelo.

- Se o/a alumno/a non conta con este Plan de Atencion Individualizado elaborarase un

que inclua tantos documentos como sexan precisos, dos propostos neste modelo.

En todo caso faranse constar os seguintes aspectos cando procedan e non estean

recollidos nos protocolos con caracter xeral:

- Exencion do uso da mascara, de ser o caso. Poderan graduarse diferentes medidas,
desde desaconsellar drasticamente o seu uso, ata a exencidén da obrigatoriedade pero

con recomendacion de adestramento progresivo para a sua tolerancia

- Sintomatoloxia diferencial, con respecto aos sintomas de alerta especificos que pode
presentar o/a alumno/a no caso de Covid-19. Estratexias de adaptacion da enquisa de

autoavaliacion a casuistica concreta do/a alumno/a

- Situacions de risco especial nas que € preciso extremar as medidas de atencion e

seguridade, se fose o caso, e que medidas adoptar

- Atencidn a necesidades especificas propias da condicidon que presenta, tales como a
necesidade de poder moverse con certa periodicidade no caso de alumnado que
ademais presente TDAH, ou de poder realizarse as glicemias/inxerir inxesta dalgun

alimento na clase no caso do alumnado con diabetes.

Para a elaboracion deste documento o departamento de orientacion completara un
borrador previo, no que consten as diferentes cuestions educativas que o centro
considera importante considerar en relacién a prevencion e abordaxe da Covid-19 no
caso particular deste/a alumno/a de xeito claro, directo e operativo. A funcion deste
documento non é substituir os diferentes informes tanto educativos como sanitarios que
xa obran en poder do centro, sendn precisar aspectos operativos especificos na xestion
das medidas de seguridade e adaptacion do centro a Covid-19 para o caso concreto

do/a alumno/a.

Este borrador sera trasladado ao/a profesional (pediatra, médico/a de atencion
primaria, especialista...) sanitario/a que corresponda, que o completara coas

particularidades sanitarias que procedan, inicialmente a través da familia.

Finalmente o Departamento de Orientacion consolidara, se fose preciso, a informacion
baseada no principio de minimizacion de datos, que estara a disposicion do

profesorado que imparte docencia ao/a alumno/a e do Equipo Covid do centro.

Os informes médicos e outra documentacion de alto nivel de proteccion a que se
puidera ter acceso durante este proceso, sera custodiada segundo o establecido no

protocolo de proteccion de datos.

ANEXO I: DOCUMENTO DE ADAPTACION ESPECIFICO DE MEDIDAS DE SEGURIDADE

E OUTRAS RECOMENDACIONS PARA A INTERVENCION NA COVID-19 (1)

IMPORTANTE: O PRESENTE DOCUMENTO REVISARASE COA FRECUENCIA QUE MARQUEN AS
NECESIDADES DO ALUMNADO E A REALIDADE SOCIO-SANITARIA MARCADA POLA COVID-19

DATOS DO/A ALUMNO/A

Nome

Primeiro apelido

Segundo apelido

Data de nacemento

Curso actual

Escolarizacion combinada co centro

Idade

Nivel de risco (Anexo II)
(NR1/NR2/NR3)

DATOS DO/A FACULTATIVO/A SANITARIO/A

DATOS DO/A ORIENTADOR/A

Nome

Nome

Centro de salude

Teléfono

Centro educativo

Teléfono

Horario de Contacto

Horario de Contacto

Correo electrénico

Correo electrénico

RESUMO DOS PRINCIPAIS ASPECTOS EDUCATIVOS

MEDIDAS DE SEGURIDADE:
(A cubrir polo/a orientador/a)

A TER EN CONTA PARA DEFINIR AS

SINTOMATOLOXIA DIFERENCIAL

(A cubrir polo servizos sanitarios)

SINTOMATOLOXIA DIFERENCIAL QUE PODE PRESENTAR O/A ALUMNO/A NO CASO DE COVID-19

OUTRAS SITUACIONS ESPECIAIS DE RISCO QUE PODEN SER SEMELLANTES A SINTOMATOLOXIA

COVID

- Por exemplo, se a fatiga e a somnolencia pode deberse a medicacion que esta a tomar etc.

ELEMENTOS A ADAPTAR DA ENQUISA DE AUTOAVALIACION A CASUISTICA CONCRETA DO/A

ALUMNO/A

(1) O presente DOCUMENTO DE ADAPTACION ESPECIFICO DE MEDIDAS DE SEGURIDADE enmarcado no “Protocolo de
prevencion da transmision da COVID-19 no alumnado con necesidades educativas especiais para o ambito educativo (version
16/09/2020)” sera de aplicacion para o alumnado con calquera tipo de necesidade de atencion a diversidade, xa provefia de NEAE

ou calquera tipo de situacién sobrevida.

PROPOSTA DE MEDIDAS DE PROTECCION E SEGURIDADE DO/A ALUMNO/A NO CENTRO
EDUCATIVO:
-(A cubrir polo centro educativo e servizos sanitarios) Sinale s6 os apartados que precise o/a alumno/a:

A) HIXIENICAS E DE PROTECCION

Condicions/Recomendacions

Centro Educativo Servizos sanitarios
Aspectos a ter en conta

Uso da mascara

Pantalla de seguridade na intervencién

Aplicacion de xeles desinfectantes

Distancia fisica

Ventilacion

B) OUTRAS MEDIDAS SEGUNDO A SITUACION DE RISCO DO ALUMNO/A

Aspectos a ter en conta Centro Educativo Servizos sanitarios

Interaccién social

Interaccién na aula

Desprazamentos

Accions ante as barreiras de accesibilidade
€ comunicacion

Alimentacién en horas de clase/realizacion
de Glicemias

Outras consideracions

C) MEDIDAS DE PROTECCION PARA PERSOAL DOCENTE E NON DOCENTE
EMPREGO DE EQUIPO DE PROTECCION

Tipo de mascara

Bata de proteccion

Pantalla de proteccion

Guantes

Outras medidas

SINATURAS DE CONFORMIDADE:

O/A FACULTATIVO/A SANITARIO/A O/A ORIENTADOR/A PROXENITORES/TITORES LEGAIS

Anexo Il CONSENTIMENTO PARA A CESION DE DATOS DE CARACTER PERSOAL

SI/NON (risque o que non proceda) autorizo a Conselleria de Cultura, Educaciéon e Universidade e ao
Servizo Galego de Saude (Sergas) que actuaran basicamente a través do centro educativo no
que se atopa matriculado/a o/a menor (NOME DO CENTRO EDUCATIVO) e dos equipos e do
persoal asignados a atencion sanitaria que proceda, para que se cedan reciprocamente os
datos que fosen recollidos por cada unha destas entidades no exercicio das funciéns que tefien
encomendadas e no ambito das suas respectivas competencias que se refiran a (NOME DO
ALUMNADO), de quen posuo a representacion/titoria legal. A cesidon autorizase coa finalidade
de garantir a plena inclusion educativa baixo o principio de normalizacion e atencién integral
que permite o benestar tanto fisico como psicosocial e emocional do menor, tanto desde a
funcion educativa e orientadora coma desde a atencidbn a saude desde a perspectiva
comunitaria no contexto da emerxencia sanitaria derivada da Covid-19. En todo caso,
garantirase a salvagarda do interese superior do menor, tal e como se establece na normativa

vixente e preservando as situacions de risco e urxencia vital.

En caso de non autorizar a devandita cesién de datos reciproca, responsabilizome de dar
traslado de toda a informacidon a que se refire 0 apartado anterior segundo os criterios técnicos

establecidos pola Conselleria de Cultura, Educacion e Universidade e polo SERGAS.

SI/NON (risque o que non proceda) Autorizo a consulta e conecemento do persoal docente e non
docente do centro dos datos recollidos no Documento de Adaptacion Especifico de Medidas de
Seguridade que sexan necesarios para manter o control hixiénico-sanitario e epidemioléxico no

marco da emerxencia sanitaria no centro educativo.

Os datos persoais recadados neste procedemento seran tratados na sta condiciéon de responsable pola
Xunta de Galicia, Conselleria de Cultura, Educacion e Universidade, coa finalidade de levar a cabo a
tramitacién administrativa que se derive da xestién deste procedemento, asi como para informar as
persoas interesadas sobre o seu desenvolvemento, todo iso de conformidade coa Lei organica 3/2018,
do 5 de decembro, de proteccion de datos persoais e garantia dos dereitos dixitais.

As persoas interesadas poderan acceder, rectificar e suprimir os seus datos, asi como exercer outros
dereitos ou retirar 0 seu consentimento, a través da sede electrénica da Xunta de Galicia ou de xeito
presencial nos lugares e rexistros establecidos na normativa reguladora do procedemento administrativo
comun, segundo se explicita na informacion adicional recollida en https://www.xunta.gal/proteccion-

datos-persoais.

Anexo |l CONSIDERACIONS SOBRE O USO DA MASCARA

O uso da mascara como método de barreira para limitar a transmisibilidade do
Coronavirus causante da sindrome respiratoria aguda grave (en diante SARS-CoV-2)
aparece regulado inicialmente no Boletin oficial do estado numero 142 m. de
20/05/2020, en cuxo artigo 2 establece que os maiores de 6 anos estan obrigados ao
seu uso, limitando a sua aplicacion a:

a) Persoas que presenten algun tipo de dificultade respiratoria que poida verse
agravada polo uso de mascara.

b) Persoas nas que o uso de mascara resulte contraindicado por motivos de saude
debidamente xustificados, ou que pola sua situacion de discapacidade ou dependencia
presenten alteraciéns de conduta que fagan inviable a sua utilizacion.

c) Desenvolvemento de actividades nas que, pola propia natureza destas, resulte
incompatible o uso da mascara.

d) Causa de forza maior ou situacion de necesidade.

O ambito de aplicacion desta medida foi variando en funcidn da situacion
epidemioléxica, ainda que os colectivos obrigados ao seu uso permaneceron
invariables desde a sua primeira publicacién. No caso concreto que nos ocupa, por
tanto, debemos definir que situacions concretas apuntadas nos puntos a, b e d
poderian xustificar a exencién de uso da mesma.

En relacion co apartado “a” cabe destacar que suscitou moito debate na comunidade
cientifica, de maneira que na actualidade non estan definidas que enfermidades
respiratorias crénicas poderian (se é que as hai) xustificar a exencidn da
obrigatoriedade do uso de mascara.

Os apartados clave son, por tanto, aqueles que fan referencia & contraindicacion de
uso (apartado b) e a causa de forza maior ou necesidade (apartado d). En relacion co
primeiro, e os/as nenos/as con enfermidades crénicas que sofren unha agudizacion
grave, cabe contemplar diferentes escenarios:

1. Patoloxias incluidas no programa alerta escolar (pacientes cofiecidos pola
comunidade educativa):

1. Diabetes mellitus (DM): No caso de que un paciente con DM teha sintomas
de hipoglicemia, debe permitirselle a retirada da mascara para que poida
alimentarse e evitar unha hipoglicemia severa. Para iso seria razoable
manter as medidas de seguridade pertinentes (distancia fisica e de ser
necesario lavado de mans pre e post).

2. Agudizacién grave asma bronquial: De forma cronica non se estimou este
diagnostico como unha xustificacion xenérica para non utilizar a mascara,

con todo no moi improbable caso de que un/unha neno/a presente dificultade
respiratoria severa, haberia que actuar como en calquera outra situacion,
activar o Sistema de Emerxencias e seguir as suas instrucions. Se o paciente
estivese en posesion da sua camara espazadora e dispositivo MDI para
administrar salbutamol, poderiase contemplar administrar o mesmo seguindo
o protocolo establecido cando se incluiu ao neno en alerta escolar ou as
instrucions que facilite o médico da Central de Coordinacion Urxencias
Sanitarias de Galicia 061.

3. Crises convulsivas: Non deberia actuarse de forma distinta a como se
actuaba antes da pandemia derivada da Covid-19.

2. Situacion de discapacidade ou dependencia: Resulta moi dificil establecer en
que situaciéns os/as nenos/as que se poden incluir neste apartado poderian ser
eximidos do uso de mascara. En relacién con este apartado mereceria facer
énfase nos nenos e nas nenas con Trastornos do Espectro Autista que poderian
tolerar dificilmente a mascara ou outros con distintos trastornos xeneralizados do
desenvolvemento que puidesen presentar limitacions a sua tolerancia. En
calquera caso nestas situaciéns a solucion mais razoable pareceria establecer
un dialogo coa familia e cofiecer a tolerancia do/a neno/a no seu ambito familiar,
antes de determinar por defecto a exencién do seu uso. En todo caso, ao non
estar o uso da mascara contraindicado por ningun tipo de enfermidade, o
proceso de aprendizaxe de utilizacion e tolerancia da mesma formara parte do
programa de traballo do/a alumno/a, asi como a utilizacion, se é posible, doutras
barreiras de defensa fronte a Covid-19 tales como pantallas etc.

3. Causas de forza maior ou situacion de necesidade: Este apartado no contexto
destas recomendaciéns faria referencia a situacions nas que por accidente,
enfermidade grave, ou situacion aguda intercurrente (vémitos, por exemplo), o/a
menor non poida facer uso da mascara, nesta situacion a mellor recomendacién
€ seguir o sentido comun.

En linas xerais, a mellor recomendacion seria asegurase que:

1. Cos/as menores con enfermidades cronicas xa cofecidas que padecen algunha
agudizacion grave, & marxe de activar o Sistema de Emerxencias, se realicen
todas as medidas definidas no informe de inclusion en alerta escolar.

2. Cos/as menores sen incluir en alerta escolar pero con patoloxia croénica,
especialmente aqueles en situacidon de dependencia, establecer de forma
individual a sua tolerancia a mascara (dialogo esencial coas familias).

3. En situacions de forza maior actuar priorizando a seguridade do/a paciente
seguindo os consellos do Sistema de Emerxencias.

DIAGRAMA DE FLUXO:
(esquema do procedemento)

€ propostas

Contacto coas

Deberan asinar/

Traslado
*‘\ Con
autorizacic’)n\

Completa informacion pertinente ; .y
P p asinada Se procede revision
e entrega a

Informa a

e

Informa a

s

1.-Reunién de responsables para a seleccién alumnado + cubrir Documento.
2.- Xefatura do DO - Contacto con familias:

» Constancia de entrega de documento as familias.

» Sinatura proteccion de datos.
3.- Familia - contacto facultativo/a sanitario/a do/a alumno/a. Cubrir documento coas recomendacions
pertinentes.
4.- Entrega por parte da familia do Documento de Adaptacion Especifico de Medidas de Seguridade ao
Departamento de Orientacion. Comunicacién ao Equipo Covid.
5.- Comunicacién do Documento de Adaptacién Especifico de Medidas de Seguridade ao equipo
docente/ non docente por parte do Equipo Covid.

